
Yesu alikuwa mwalimu 
maarufu – ambaye hajawahi 
kutokea.  Makundi ya 
watu yalimsikiliza.  



Yesu aliwaambia watu wawe 
wenye rehema, wema na wenye 
huruma.  Wengine wanaweza 
kuwachukia na kuwaumiza, 
lakini Mungu atawatetea. 



Yesu alifundisha 
mambo mengi.  
Alisema watu wa 
Mungu ni nuru ya 
ulimwengu kama 
mshumaa 
unavyomulika 
ndani ya nyumba.  
Mshumaa unaleta 
tofauti kiasi gani 
kwenye chumba 
chenye giza!



Watu ambao Yesu aliongea nao waliamini kuhusu 
kisasi, "Jicho kwa jicho, jino kwa jino."  Lakini Yesu 
alifundisha kuhusu huruma, msamaha na upendo, 
hata kwa maadui.



Katika kipindi cha Yesu, baadhi ya 
watu walijifanya kuwa watakatifu 

sana.  Walipowapa fedha ombaomba, 
walikuwa na mtu wa kupiga 
parapanda ili kila mtu atazame.  
"Toeni kwa siri, na Mungu atawapa          

thawabu," Yesu alisema.



Yesu alifundisha hivyohivyo kuhusu maombi.  Baadhi 
ya watu waliomba kwenye barabara zenye watu wengi 
ili kila mtu awaone na kuwasikia.  Hawakujali kuhusu 

Mungu.  Walijali kuhusu watu 
wengine wanavyowafikiria.  Yesu 
aliwaita wanafiki – watendaji 
wasio wakweli.



Mara nyingi Yesu alitumia vitu vya asili kuelezea 
mafundisho Yake.  Kwa mfano, aliwaeleza kuhusu 
ndege wa angani.  "Baba yenu wa mbinguni anawalisha 

hao," Alisema.  "Msisumbukie maisha yenu.  
Mungu atawalisha ninyi pia."



"Hata Mfalme Sulemani aliyekuwa tajiri hakuwahi 
kuvikwa vizuri kama maua haya," Yesu aliendelea 
kusema.  "Kama Mungu anayavika majani ya kondeni, 
hatawavika na ninyi pia?"  Yesu alikuwa akiwafundisha 
watu kumtumaini Mungu anayetimiza 
mahitaji 
yetu 
yote. 



"Ukimhukumu ndugu yako, ni kama kujaribu kuondoa 
kibanzi cha unga wa mbao kwenye jicho lake wakati 
wewe mwenyewe una boriti 
kwenye jicho lako 
mwenyewe," Yesu 
alisema.  Labda 
watu walicheka 
kimoyomoyo.  
Lakini ilibidi 
wafikiri kwamba 
alimaanisha nini.



Yesu alisema watu 
wanapaswa 
kumuomba Mungu 
msaada.  Je baba wa 
duniani wanawapa 
jiwe watoto wenye 
njaa wanapoomba 
mkate?  Hapana!  
Wanawapa vitu 
vizuri.  Mungu pia 
anawapa vitu vizuri 
wale wanaomuomba.  



Yesu, mwalimu maarufu, alionya 
kuhusu walimu wa uongo.  
"Wanavaa kama kondoo," Yesu 
alisema.  "Lakini ndani, ni mbwa 
mwitu!"  Alisema walimu wa 
uongo wanajulikana kwa maisha 
wanayoishi.



Katika hadithi aliyosimulia, Yesu alionyesha kuwa 
watu wanaotii Neno la Mungu ni kama mtu aliyejenga 

nyumba yake juu ya 
mwamba.  Upepo mkali 
ukavuma.  Ulipokoma, 
nyumba bado 
ikawa imara. 



Lakini mtu mpumbavu alijenga nyumba yake kwenye 
mchanga.  Upepo ulipoipiga hiyo nyumba, ilianguka 
kwa sababu msingi wake ulikuwa dhaifu.  Yesu 
alisema kwamba watu wasiotii neno la Mungu 
wanafanana na mtu huyo.  



Watu wengi walishangazwa na 
maneno ya Yesu.  Walikuwa 
hawajawahi kusikia mambo hayo.  
Kwa hiyo wakajua haitoshi tu 
kusikia Neno la Mungu.  Lazima 
walitii Neno kila siku.  



Yesu Mwalimu Maarufu

Hadithi kutoka katika Neno la Mungu, Bibilia,

inapatikana katika

Mathayo 5-7, Luka 6

"Kufafanusha maneno yako kwatia nuru." 
Zaburi 119:130



Mwisho



Hii hadithi ya bibilia inatueleza kumhusu Mungu wetu 
wa ajabu aliyetuumba na anayetaka tumjue.

Mungu anajua tumetenda mambo mabaya, anayoyaita dhambi.  
Adhabu ya dhambi ni mauti, lakini Mungu anakupenda sana hata 

akamtuma Mwana wake wa pekee, Yesu, Ili afe msalabani na 
aadhibiwe  kwa dhambi yako.  Alafu Yesu akafufuka na kuenda 
nyumbani mbinguni!  Ukimwamini Yesu na kumwomba msamaha 

kwa dhambi yako, Atakusamehe!  Yesu atakuja na kuishi 
ndani yako, na utaishi naye milele. 

Kama unaamini huu ni ukweli, Tamka maneno haya kwa Mungu: 
Mpendwa Yesu, ninaamini kuwa wewe ni Mungu, na ulifanyika 

mtu ili ufe kwa ajili ya dhambi zangu, ili niwe na maisha mapya, 
na siku moja nitaenda kuwa nawe millele.  Nisaidie nikutii 

na niishi kwa ajili yako kama mtoto wako.  Amina.

Soma bibilia na uzungumze na Mungu kila siku!  Yohana 3:16

